
ABSTRAK

Kajian ini bertajuk "Tahap kemahiran membaca Al-Quran murid-murid tahun enam di
sekolah rendah di daerah Besut, Terengganu" membahaskan tentang penguasaan
bacaan Al-Quran yang lemah dan faktor-faktor yang mempengaruhinya. Kajian ini
adalah berdasarkan persoalan berikut; Apakah tahap kemahiran membaca Al-Quran
dengan murid tahun enam di sekolah ini? Sejauh mana pengetahuan mereka mengenal
hukum tajwid? Apakah faktor-faktor yang mempengaruhi tahap kemahiran bacaan Al-
Quran mereka? I&aj'i‘an ini bertujuan menentukan tahap kemahiran membaca al-Quran
dan penguasaan ilmu tajwid murid tahun enam di sekolah int serta menentukan faktor-
faktor yang mempengaruhi tahap kemahiran membaca Al-Quran mereka untuk
mengetahui punca sebenar masalah ini dan seterusnya membuat cadangan bagl
penambahbaikan. Dalam kajian ini pengkaji menggunakan pendekatan kajian
perpustakaan serta kajian lapangan dengan mengumpul data melalui pemerhatian,
temu bual dengan guru-guru Al-Quran, soal selidik dan analisis bacaan lisan yang
diharapkan dapat membawa kepada peningkatan tahap bacaan Al-Quran pelajar dan
masyarakat Islam. Penyelidik membuat kesimpulan bahawa secara umumnya tahap
kemahiran membaca Al-Quran murid-murid adalah sederhana dan terdapat juga
kumpulan kecil di tahap lemah. Di samping itu mereka tidak menguasai keseluruhan
hukum tajwid kerana kebanyakan pelajar tidak melazimi membaca Al-Quran kecuali
hanya pada masa yang dijadualkan di sekolah sahaja, walaupun ia tidak mencukupi.
Selain itu, guru juga gagal mengikuti kaedah-kaedah pengajaran yang berkesan
ditambah dengan kekurangan minat murid dan galakkan ibu bapa. Pada akhir kajian
ini, pengkaji mencadangkan penumpuan lebih perhatian kepada pendidikan Al-Quran
seawal peringkat pra sekolah lagi, penambahan masa untuk mata pelajaran Al-Quran
di sekolah rendah, penganjuran kursus pengajaran Al-Quran untuk guru dan akhir
sekali penerangan tentang kepentingan pendidikan Al-Quran sehingga peringkat
universiti melalui kursus kepada ibu bapa dan menggalakkan masyarakat menguasat
Al-Quran dengan mengadakan pertandingan Al-Quran dan memberi anugerah kepada
pemenang dan yang berbakat. Pengkaji juga mencadangkan agar kajian lanjutan
dilakukan ke atas semua murid sekolah rendah bermula dari pra sekolah hingga tahun
enam, ibu bapa murid dan masyarakat setempat bagi mengenal pasti dengan lebih



terperinci faktor-faktor yang mempengaruhi tahap penguasaan mereka dalam bacaan

Al-Quran semasa di tahun enam.

